
Suġġett: In-nisa Ukreni li jaħarbu l-gwerra mingħajr aċċess għall-abort

Fil-gwerra tar-Russja kontra l-Ukrajna, l-istupru qed jintuża bħala arma. Skont in-NU, aktar minn 
miljun u nofs Ukreni ħarbu lejn il-Polonja. In-nisa u l-bniet Ukreni li ġew stuprati minn suldati Russi 
huma fost il-miljuni ta' persuni li ħarbu lejn il-Polonja. Issa jsibu ruħhom f'pajjiż li jirrestrinġi b'mod 
aħrax l-aċċess għall-kura tas-saħħa riproduttiva, inkluż l-abort.

Rapport tan-NU jiddikjara li l-forzi Russi wettqu firxa ta' delitti tal-gwerra, inkluż qtil sommarju, torturi, 
stupri u atti oħra ta' vjolenza sesswali kontra l-Ukreni.

Il-Polonja tippermetti l-abort jekk il-ħajja tal-mara tkun fil-periklu jew fil-każ ta' inċest jew stupru. Dan 
għandu jippermetti l-aċċess għall-abort għan-nisa Ukreni li huma vittmi ta' stupru. Madankollu, huwa 
kważi impossibbli li l-każijiet ta' stupru f'żoni ta' gwerra jiġu ppruvati, bir-riżultat li ħafna nisa għadhom 
qed jiġu mċaħħda mill-aċċess għall-abort.

In-nisa Ukreni ma għandhom l-ebda għażla oħra ħlief li jkollhom it-tifel jew li jagħmlu abort perikoluż, li 
fl-agħar każijiet jista' jwassal għall-mewt. Għall-Ukreni, huwa għali diffiċli li jaħarbu lejn pajjiż li 
jippermetti l-abort. Sadanittant, in-nies qed jirriskjaw sentenzi ta' ħabs talli jassistu lin-nisa fil-Polonja li 
jridu jagħmlu abort.

1. Il-Kummissjoni għandha data dwar kemm nisa ġew miċħuda l-abort minkejja li ħarġu tqal minn 
stupri li kienu reati relatati mal-invażjoni u l-gwerra?

2. Il-Kummissjoni kif se tipproteġi lin-nisa Ukreni u s-saħħa u d-drittijiet sesswali u riproduttivi 
tagħhom huma u jaħarbu mill-gwerra?

3. Kif se tiżgura li n-nisa u l-bniet Ukreni li ħarġu tqal minn stupru jkollhom aċċess għall-kura tas-
saħħa riproduttiva, inkluż l-abort, f'konformità mal-liġi Pollakka?

